
 ټولګي د پښتو كتاب ځینې تېروتنې  د پینځم
 
 

ټولګي پښتو كتاب ښاغلي پیرمحمد وردك او ښاغلي عبدالظاهر ګلستاني تالیف کړی دى. په  د درې ژبو لپاره د پینځم
  :ډولونو ووېشو به په دې نورو درسي کتابونو په شان د تېروتنو كمى نه و. دغه تېروتنېدې كتاب كې هم د پښتو د 

 

  :موضوع
 

دى. كه سړى د كتاب عنوان ته ونه ګوري؛ نو نه    «حضرت عمر»  او دویم یې   «قران كریم»د كتاب لومړى لوست  
ښوونكو ته خطاب كوي،   یو ځل  « د لانجو اوراول»وروستى لوست    .پوهېږي چې دا به د دینیات كتاب وي كه د پښتو

د كتاب په اخرو مخونو كې د څو شاعرانو معرفي   .څوك وي  بیا زده كوونكو ته. نه پوهېږم چې اصلي مخاطب به یې
پلانى په  »ګټه نه شي اخیستى.    څه لیكل شوي دي چې لوستونكي ځنې  خو د شاعرانو په باب داسېهم راغلې ده؛  

   .«پلاني كال كې دنیا ته راغى، دغه دغه كارونه یې وكړل او پر دې كال وفات شو
لیكو،  څه و  كه زده كوونكو ته شخصیتونه ورپېژنو، د هغوى د ژوند په اړه باید داسې: »استاد اسدالله غضنفر وایي

مثلاً زرغونه كاكړه باید داسې معرفي كړو: پخوا به خلكو په خپلو لوڼو باندې    .« چې لوستونكي یو الهام ځنې واخلې
ډېره هڅه وكړه،    خو ځینو نجونو بیا په كور كې سبقونه ویل. زرغونې هم همدا كار كړى دى. زرغونې  ؛تعلیم نه کاوه

كتاب له پارسي څخه پښتو   «بوستان سعدي»وى خدمت وكړ. هغې د  درسونه یې زده كړل او بیا یې خپلې ژبې ته ل
   ښكلې كیسې لري... ته وژباړه. دغه كتاب ډېرې

استاد غضنفر دا خبره هم کوي چې د ژبې په كتابونو كې باید خوندورې كیسې او ښكلي شعرونه ولیكو، چې زده  
   .ده كړيكوونكي د ادبیاتو پر خوند او اهمیت پوه شي او د لیكلو چلونه ز 

  « سپین ږیرى او د هغه زامن«، »بندي الوتونكى«، »لالك خپل پلار ژغوري«، »مرسته او دوستي»  په دې كتاب كې
ښكلې كیسې دي؛ خو ژبه یې ستونزه لري. ځینې خواږه شعرونه هم په كتاب كې شته؛ خو  «  په ځنګله كې اور»او  

ځینې .  بې خونده ترجمه ښكاري  «ترانه بهار»خو د پارسي    «د پسرلي ترانه. »دومره ښكلي نه چې تمه یې كېږي
  .تر ډېره بریده په ساینس پورې اړه لري، نه په ژبې پورې  «ګټې  د څارویو» او    «د الوتونكو ژوند» نور درسونه لكه  

 

  :ناسم معلومات
 

  «حضرت عمر په رښتینولۍ كې نړېوال شهرت درلوده.»د كتاب په پینځم مخ كې د حضرت عمر په اړه راغلي دي:  
هاغه مهال چې رسنۍ وې، نه انټرنټ د چا شهرت  ؟ هاغه مهال له جزیرة العرب ور هاخوا حضرت عمر چا پېژانده
  خو هغه په عدل ډېر مشهور دى. ؛ښېګڼې لرلې  به نړۍوالو ته څنګه رسېده؟ له بلې خوا حضرت عمر به ډېرې

  ډول مضمونونه لولو. د كتاب نهم مخ د ښوونځي په اړه وایي: موږ په ښوونځي كې هر
هم شامل دي. ایا دا ټول په ښوونځي كې لوستل كېږي؟ په لیكنو كې له   ... «موسیقي، نڅا، تمثیل  »  په هر ډول كې

معمولاً   قیدونه  ځكه چې دا ډول  باید وکړو  و داسې نورو كلمو سره ګوزارههېڅکله، تل، یوازینی« ا،  هر، ټول، هېڅ»
  .ته لاره هواروي مبالغې

هغه اوازونه چې د خولې له غږیز جهاز څخه راوځي او د پوهولو  »مخ كې د ژبې تعریف داسې شوى دى:    ۱۳  په
  «او راپوهولو د پاره كارول كیږي هغه ژبه ده. 

څخه    خولې او پوزې  ،هوایي لارو، ژبې  ،ورې منحصر نه دى؛ بلكې له حنجرېاول خو غږیز جهاز په خولې پ
لیكنۍ ژبه خو   رغېدلى دى. بله دا چې ژبه یوازې اوازونه دي؟ كه داسې وي؛ نو اشاري ژبه، سیمبولیكه ژبه او 

  اوازونه نه دي.
ژبه اوازونه لري، ژبه توري لري، ژبه كلمې »د ژبې د پورتني تعریف په راوروسته پراګراف كې بیا لیكل شوي:  

  «او جملې لري. 
ځكه چې په تعریف كې یوازې د اوازونو خبره شوې ده خو دلته  ؟  كوونكو ذهن مغشوش نه كړيدغه جمله به د زده

  .بیا توري، کلمې او جملې هم ورپورې غوټه شوې دي
  .«یو لیك كور ته لیكي او لیك اس ته په ټنډه كې ورټومبي»... مخ كې لولو:  ۳۲ په

   د آس په ټنډه كې كاغذ ټومبلى شو؟
  « ذغال او لرګي اخلي. ،ټول خلك د سړو د مخنیوي لپاره وړنې جامې»مخ كې لیكل شوي دي:   ۳۶ په

لري چې هوا سړېدو ته پرې نه ږدو، حال دا چې د تودو  انسان د سړو مخه نه شي نیولى. د سړو مخنیوى دغه مانا  
  .خوندي کوي څخه ځان له سړو جامو په اغوستلو سره سړى

  .«ټولې دانې او میوې پخېږي»په همدې مخ كې د دوبي په اړه ویل شوي دي: 
»ټول/ ټولې« بې  د    . ځینې ډولونه په مني كې پخېږي  دا خبره هم سمه نه ده. مثلاً ځینې میوې لكه انګور او د مڼې

  ځایه کارول په دې جملو کې دقت زیانمن کړی دی.
څخه دغه خپلواك ژوند واخلي نو دوى به هغه  (  څوك له دوى )څارویو  كه چېرې »په درس كې لولو:    «خپلواكۍ»  د

  «دم ناروغ او علیل اوسي.
  د دغې ادعا لپاره لیکوال کوم علمي ثبوت یا د کومې څېړنې نتیجه ښییلی شي؟

د لویې جرګې پرېكړې د دوو تنو، دوو كلیو او »مخ كې د لویې جرګې په باب دغه ناسم معلومات راغلي دي:    ۴۸  په
  .«د دوو كامونو تر منځ د لانجو په وجه رامنځته كېږي

ستونزو د دا خبره د عادي یا وړو جرګو په اړه سمه ده، نه د لویې جرګې په باب. لویه جرګه د هېواد په كچه د ملي 
  حل لپاره دایرېږي، نه د كسانو او كلیو لپاره.

علاوه پر دې چې د اوبو له زیانونو څخه سړى بچ كېږي او ستونزې لرې  » مخ كې د لامبو په لوست كې لولو:    ۷۵  په
  «كوي ... بدن مزى او غښتلى ساتي.

له مخكینۍ جملې   «ستونزې لرې كوي  او »  دلته »علاوه پر دې« د فارسي د »علاوه بر این« ټکی په ټکي ترجمه ده. 
چاغ ته وایي، لامبو وهل د سړي د وزن په كمولو كې مرسته كوي، چاغوي یې     «مزى »سره هېڅ تړاو نه لري.  

  نه.
 

 : ژبنۍ او ګرامري تېروتنې
  
   مبهمې خبرې او د مفهوم د رسولو ستونزه:. ۱
 

خداى قران كریم د انسانانو د لارښوونې لپاره »د كتاب د لومړي مخ په لومړي پراګراف كې دغه جمله راغلې ده:  
  .«رالېږلى دى، چې هغوى ښو لارښوونو ته رهنمایي كړي

چې  »به څرنګه كېږي؟ زما په نظر دغه جمله    «ښو لارښوونو ته رهنمایي»لارښوونه پخپله رهنمایي ته وایي؛ نو  
  له سره اضافي ده؛ ځكه چې مخكېنۍ جملې همدا خبره كړې ده. «و لارښوونو ته رهنمایي كړيهغوى ښ

لپاره پكې: » په نهم مخ كې دویم پراګراف داسې پیلېږي څه زده    ډېر  د فكري ودې پر بنسټ بیا د ژوند د ښېګڼو 
  «كوو.

د   «د فكري ودې پر بنسټ»عبارت باید كارول شوى واى.    «د ژوند د ښه كولو»  پر ځاى  «د ژوند د ښېګڼو» دلته د  
  « چې فكر مو وده وكړه، بیا خپل ژوند ښه كولى شو.»ماشومانو لپاره مناسبه فقره نه ده. كېداى شي ساده ووایو: 

دا هم زموږ دنده ده چې خپل او خپلوان زیار او كوښښ او د ښوونځي زده  »د همدې لوست په بل ځاى كې لولو:  
  .«وهڅوو كړې ته

  ښوونځى زده كوي كه لوست؟ سړى
زده كوونكي دې د لویې جرګې په »تر عنوان لاندې لیكل شوي دي:    «زده كوونكو ته لارښوونې»مخ كې د    ۴۹  په

  ....«منځ پانګه كې داسې كلیمې راپه ګوته كړي
د لوست په متن كې داسې كلیمې زده كوونكي دې  »منځ پانګه د محتوا مانا لري. دغه جمله باید داسې لیكل شوې واى:  

  ...« راپه ګوته كړي

مخ كې راغلې ده.    ۷۵دغه جمله په    «هغه څوك چې لامبو زن دى، هغه په ځان كې یو خپلواك احساس پیدا كوي»
ځان ته احساس    ډول احساس وي؟ ایا نا خپلواك احساس هم شته؟ ایا سړى  به څه  «خپلواك احساس»  زه نه پوهېږم چې

  احساس پخپله په سړي كې پیدا كېږي؟پیدا كوي كه 
  «هډه د یوه كلي نوم دى چې د جلال كوټ جنوب ...»مخ كې د هډې په باره كې داسې معلومات لولو:  ۸۷ په

ټولګي شاګرد دې یې په دې نامه وپېژني. پكار    وي؛ نو ګومان نه كوم چې د پینځم  « جلال اباد»كه د لیكوال هدف  
په درسي کتابونو کې د هر ځای  .  ولیکل شي  نومونه دواړه  «جلال اباد»  او ښار  «ارننګره»خو دا ده چې د ولایت  

  کوټ« نشته.نوم چې لیکو، رسمي نوم یې باید ولیکو. په رسمیاتو کې »جلال
په دې جمله كې   «په اسونو وزلوبې هم كوي»د لوست په دویم پراګراف كې دغه جمله هم شته:   «ګټې د څارویو» د

  څوك په اسونو وزلوبې هم كوي؟ ى نه پوهېږي، چېمبتدا نشته، سړ
  نور څاروي هم شته چې موږ ته ګټې رسوي. خو، د كورني څارویو »په همدغه ځاى كې درې جملې وروسته لولو: 

  .«ګټه لري ځان پاك ساتل او ښه خوراك وركول ډېره
ډول رابطه    هلته كارول كېږي چې دویمه جمله له لومړۍ جملې سره په ټكر كې وي؛ خو دلته دواړه جملې هېڅ  «خو»

  سره نه لري.
كه تاسې پخپل منځ كې بې اتفاقي وكړه، نو سمه ده، چې یو كمزورى لاس به »مخ كې دغه جمله راغلې ده:    ۱۰۱  په

  .«تاسې د دغې لښتو په څېر یو یو ماتوي
هغه وخت كارول كېږي چې د انعكاسي ضمیر په توګه راغلى وي، لكه زه دا    «پخپل» اضافي ده.    «سمه دهنو  »  دلته

  ولیكل شي. «په خپل»كار پخپله كوم. په نورو ځایونو كې باید 
ګڼل   نژادي توپیر زموږ په دین او د حقوقو په اعلامیه كې ناوړه»په درس كې یوه جمله داسې ده:    «انساني حقونه»  د

  .«شوى دى
نه ده واضح شوې چې د بشر د حقونو اعلامیه ده كه كومه بله. همدارنګه ماشوم د نژادي توپیر   «د حقوقو اعلامیه»

  په مانا نه پوهېږي. بهتره ده چې ورته توضیح شي.
نښت ویاړل د افغانستان د خلكو له خوا د بابا د لقب په در»مخ كې دویمه جمله د احمدشاه بابا په اړه وایي:    ۱۱۱په

   .«شوى دى
  ټكی په ټكي ژباړل شوې جمله وي. د دې جملې جوړښت پښتو نه دى. كېداى شي چې دا له پارسي څخه

څخه    څخه د نارینه په شانې توره تر ملا او د تړاكګرو  دې د خپل چاپېريال او سیمې» د نازو انا په لوست كې لولو:  
  .«یې ساته

ه غورځېدلي دي. دا كار هله سم وي چې د ټولو جملو فعلونه سره یو شى وي،  دلته د لومړۍ او دویمې جملې فعلون
دلته درې جملې دي، چې د درې    .«احمد بازار ته، مجیب د ګلاب دوى كلي ته او شریف خپل كور ته ولاړ»لكه:  

  خو د لومړۍ او دویمې جملې فعلونه غورځولى شو.  دي؛ ځكه «ولاړ»واړو فعلونه 
څخه    دې د نارینه په شان توره تر ملا تړلې وه او خپله سیمه یې له تاړاكګرو»لاً داسې وه:  ممكن دغه جمله به اص

  «ساتله.
ترڅو چې ستاسې ژبني مهارتونه پیاوړي او د خپل ژوند او لیكنو څخه  »مخ دغه جمله هم ورته ستونزه لري:   ۱۴  د

  .«خوند واخلئ
  .سره هېڅ اړخ نه لګوي «واخلئ»غورځول شوى دى چې د بلې جملې له فعل   «شي»د لومړۍ جملې فعل  

ډېر رواج   ټیمونه زموږ د هېواد په دې ولایتونو كې  د وزلوبې»مخ كې د وزلوبې په اړه داسې یوه جمله لرو:    ۱۱۹  په
  .«لري

  ټیمونه؟ وزلوبه رواج لري كه د وزلوبې 
  «راګرځولې ده.  ټول خلك هم پوهې ته ډېره پاملرنه اوس زموږ»

او که ټول خلک مو پوهې ته پام اړولی وای، بیا به له دومره ستونزو سره ولې لاس او    پاملرنه راګرځول كېږي؟ 
    ګرېوان وای؟

 

   :املايي او ټايپي تېروتنې. ۲
 

  سره التباس رامنځته كوي. «دوا=درمل»اړول شوې ده چې له  «دوا »په  «دعا_ »
مسافه په اكثرو ځایونو كې هېره شوې ده، خصوصاً تر هغو تورو وروسته چې له ورپسې توري  _ د كلمو تر منځ  

  )و(( او )د(. بېلګې یې خورا ډېرې دي: دبچیانو، دژوند، یودبل، بیانو، نوموږ   ،)ر(  ،سره نه یوځاى كېږي، لكه: )ا(
...  
  « شينشي=نه « »ې= په دپدې»غورځول شوې ده، لكه:  «ه» _ په ځینو كلمو كې 

 5تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

ګ( كارول شوى دى. پوهاند مجاور احمد زیار )ګ( )   پر ځاى(  كلمه په )ځ( لیكل شوې ده او د )ګ  «همزولي»_ د  
(،  كره بولي. دى وایي چې غړوندى په هغو تورو كې راځي چې په ویلو كې یې ژبه په خوله كې كړۍ كیږي، لكه )ړ

  (.ټ(، )ډ)
 

 :د جنسيت مساله. ۳
 

ټولګي ته راغى. ټول زده كوونكي د هغې مخې ته   ښوونكى  د پښتو ژبې»مخ لومړى پراګراف داسې دى:    ۱۳  د
  .«ودرېدل

  «.هغې »ورته وكارول شي، نه   «هغه »ښوونكى نر دى، باید  دلته
  .«ګېډۍ مات نه كړ یوه هم د لښتو: »مخ كې دغه جمله وګورئ ۱۰۱ په

  ولیكل شي. «ماته نه كړه»ښځینه كلمه ده، باید ورسره  ګېډۍ
 

 : د جمعې او مفرد په برخه كې تېروتنه. ۴
 

  .څخه یو لا اوس هم په هډه كې لیدل كېږي _ د موندل شوو عبادت ځاى
  مفرد دى.  «عبادت ځاى »جمعې ته راځي؛ خو  «موندل شویو»

  .څخه د لیدلو لپاره هډې ته ځي  _ هر كال په زرګونو خلك د دغو مهم تاریخي ځاى
  راغلى دى چې مفرد دى. «ځاى»د جمعې ضمیر دى؛ خو ورسره   «دغو»

  _ یو كمزورى لاس به تاسې د دغې لښتو په څېر یو یو ماتوي.
  واړول شي. «دغو لښتو»باید پر  «دغې لښتو»
 

 : د پارسي ژبې اغېز. ۵
 

  ._ د ښوونكي درناوى یې پر ځاى كړ
  .د ښوونكي درناوى یې وكړ:  موږ وایو.«  احترام استاد را به جا اوردند»دغه جمله د پارسي د دې جملې ترجمه ده:  

  ._پاكي د ایمان یوه برخه جوړوي
  ټكی په ټكي ژباړه وي.« نظافت یك جز ایمان را میسازد»دا به د پارسي 

  .ښوونكي په ټولګي كې د مونیب ډېره ستاینه وكړه_ 
ښوونكي مونیب وستایه. »ستاینه« نوم دی چې له فعل  :  د پښتو ژبې د جوړښت له مخې داسې لیكل كېږي  دا جمله 

»ستایل« څخه رغېدلی دی خو دلته له فعله رغېدلی نوم بېرته د فعل پر ځای غلط کارول شوی دی. له بده مرغه دغه  
عل دی چې باید پخپله ګردان شي، لکه:  کار نن سبا په ژورنالیستکه پښتو کې عام شوی دی. مثلاً »مخه نیول« ف

»احمد د یوه تاوان مخه ونیوله« خو په رسنیو کې وایي: »احمد د یوه تاوان مخنیوی وکړ.« او دغه مرض له فارسې  
  نه راپورې شوی دی. 

  ._ دستومانتیا ستونزې له منځه وړي
البته په متن کې به د دې جملې مطلب   «مشكلات خستګي را از بین میبرد»دا به هم د پارسي د دې جملې ترجمه وي:  

دغه جمله د لامبو وهلو په اړه ناسم معلومات هم وړاندې   .«د ستومانۍ په څېر ستونزې له منځه وړي»  دا وي چې
كوي. په لامبو وهلو كې سړى انرژي مصرفوي او هر كار چې انرژي په كې مصرفېږي، سړى ستړیوي، نه دا چې 

  ذهني ستوماني لرې کوي خو بدني هغه نه.  ستړیا یې لرې كوي. لامبووهل
  .څخه د لیدلو لپاره هډې ته ځي  _ هر كال په زرګونو خلك د دغو مهم تاریخي ځاى

سرباري ده. موږ    «څخه »  څخه متاثره ده. په دې جمله كې«  از ...دیدن به عمل اوردن» دغه جمله هم د پارسي  
  تاریخي ځایونه ګورو، ور څخه لیدنه نه کوو.

د پاره« ... د پوهاند «، » د بدن څخه»كارول شوى دى، لكه    «د»  ځایونو كې  سربل پر ځاى په ډېرو  «له »د  .  ۶
   ډاکټر زیار خبره دا ده چې »د« به یوازې په نسبتي او ملکي عبارتونو کې کاروو.

  ناسمه كارونه «او»د  . ۷
یېږ راورسېده او وربوز  »راغلى دى. یوه بېلګه یې دا ده:    «او»   ه اكثرو مركبو جملو كې د ».« او »،« پر ځاىپ

   .«یې د زړګي پر كالیو وموښه او سر یې د زړګي غوږ ته ورنږدې كړ
هغه  »:  ډېرې اوږدې دي، لكه دا یوه  ځینې جملې  د ماشومانو لپاره جملې باید لنډې ولیكو؛ خو په دې كتاب كې.  ۸

خلك چې زموږ ملي شتمنۍ غلا كوي او د هېواد له تاریخي ویاړنو سره مینه نه ښیي، بلكې یوازې او یوازې له پیسو 
  .« سره مینه لري، هغوى د دې وطن دوښمنان دي او دوى د غندنې وړ دي

  .راغلى دى «او» څخه وروسته  ځینې تېروتنې شوي دي. مثلاً له ټكي نښو په كارولو كېلیك د   .۹

ټولې جملې د حال زمانې فعلونه لري؛ خو دغه یوه جمله یې په ماضي   په كیسه كې  «لالك خپل پلار ژغوري »د  .  ۱۰
په كار   .«د جبار خان پښه خوږ شوهد اس پښه په یوه ژوره كې ننوځي، دوى له اس څخه لوېږي او »زمان كې ده: 

   فعل كارول شوى واى. «ژوبلېږي»  پر ځاى  «خوږ شوه»وه چې د 
  لنډه دا چې په دې کتاب کې تر سم ناسم ډېر دي.

 محب الله زغم
۱۳۸۸ ،۱۱  ،۱۷ 

